
МИНИСТЕРСТВО ЗА ПРАВДА 

1145. 

Врз основа на член 40 став (5) од Законот за извршување („Службен весник на Република Македонија" бр. 

72/16, 142/16 и 233/18), министерот за правда донесе 

 

П Р А В И Л Н И К 

ЗА ФОРМАТА НА НАЛОЗИТЕ, ЗАКЛУЧОЦИТЕ, ЗАПИСНИЦИТЕ, БАРАЊАТА, СЛУЖБЕНИТЕ БЕ-

ЛЕШКИ, ПОТВРДИТЕ И ДРУГИТЕ АКТИ КОИ ГИ ИЗГОТВУВА ИЗВРШИТЕЛОТ ПРИ ПРЕЗЕМАЊЕТО  

НА ИЗВРШНИТЕ ДЕЈСТВИЈА 

 

Член 1 

Со овој правилник се пропишува формата на налозите, заклучоците, записниците, барањата, службените бе-

лешки, потврдите и другите акти кои ги изготвува извршителот при преземањето на извршните дејствија. 

 

Член 2 

Формата на налозите, заклучоците, записниците, барањата, службените белешки, потврдите и другите акти е 

пропишана со обрасците од бр.1 до бр. 99, кои се дадени во прилог и се составен дел на овој правилник. 

 

Член 3 

Со денот на влегувањето во сила  на овој правилник престанува да важи Правилникот за формата на налозите, 

заклучоците, записниците, барањата, службените белешки, потврдите и другите акти кои ги изготвува извршите-

лот при преземањето на извршните дејствија („Службен весник на Република Македонија“ бр. 226/16). 

 

Член 4 

Овој правилник влегува во сила наредниот ден од денот на објавувањето во „Службен весник на Република 

Северна Македонија". 

 

 

Бр. 01-1742/3  

22 април 2019 година Министер за правда, 

Скопје д-р Рената Дескоска, с.р. 

МИНИСТЕРСТВО ЗА ЗЕМЈОДЕЛСТВО, ШУМАРСТВО И ВОДОСТОПАНСТВО 

1146. 

Врз основа на член 69, алинеја 5 од Законот за здравјето на растенијата („Службен весник на Република Маке-

донија“ бр. 29/05, 81/08, 20/09, 57/10, 17/11, 148/11, 69/13, 43/14, 158/14, 149/15, 39/16 и 83/18),  министерот за зем-

јоделство, шумарство и водостопанство донесе 

 

Н А Р Е Д  Б А 

ЗА ПРЕЗЕМАЊЕ НА МЕРКИ ЗА СПРЕЧУВАЊЕ НА ПОЈАВА И ШИРЕЊЕ НА ШТЕТНИОТ ОРГАНИЗАМ 

Monilinia fructicola (Winter) Honey И МЕРКИ ЗА НЕГОВО СУЗБИВАЊЕ 

 

Член 1 

Со оваа наредба се определува преземањето на мерки за спречување на појава и ширење на штетниот органи-

зам Monilinia fructicola (Winter) Honey и мерки за негово сузбивање. 

 

Член 2 

Мерките кои се преземаат заради спречување на појава и ширење на штетниот организам Monilinia fructicola 

(Winter) Honey и мерките за негово сузбивање имаат за цел да се: 

а) сведе на минимум фитосанитарниот ризик за негова појава и ширење; 

б) лоцира и одреди неговата распространетост и дистрибуција на територијата на Република Северна Македо-

нија; 

в) намали инфективниот потенцијал на габата и 

г) стави под контрола неговата дистрибуција. 

 

Член 3 

Мерките за спречување на појава и ширење на штетниот организам Monilinia fructicola (Winter) Honey и мер-

ките за негово сузбивање се преземаат на местата на производство, местата на складирање и дистрибуција и мес-

тата на увоз над растенија и растителни производи кои припаѓаат на следните родови: 

- Prunus sp. (праска, нектарина, цреша, вишна, слива и кајсија); 

- Malus sp. (јаболка); 

- Pyrus sp. (круша) и 

- Cydonia sp.(дуња). 

 

Член 4 

При преземањето на мерки за спречување на појава и ширење на штетниот организам Monilinia fructicola 

(Winter) Honey и мерките за негово сузбивање, треба да се примени Упатството за преземање на мерки за спречу-

вање на појава и ширење на штетниот организам Monilinia fructicola (Winter) Honey и мерки за негово сузбивање, 

кое е дадено во Прилог и е составен дел на оваа наредба.  

 

Член 5 

Оваа наредба влегува во сила со денот на објавувањето во „Службен весник на Република Северна Македо-

нија“. 

 

Бр.103-40/4 Министер за земјоделство, 

15 април 2019 година шумарство и водостопанство, 

Скопје Љупчо Николовски, с.р. 

 Издавач: ЈП СЛУЖБЕН ВЕСНИК НА РЕПУБЛИКА СЕВЕРНА МАКЕДОНИЈА, ц.о. – Скопје 
 бул. „Партизански одреди” бр. 29. Поштенски  фах 51. 
 Директор и одговорен уредник – Мартин Костовски 
 телефон:  +389-2-55 12 400   
 телефакс: +389-2-55 12 401   
 
 Претплатата за 2019 година изнесува 10.100 денари.  
 „Службен весник на Република Северна Македонија“ излегува по потреба.  
 Рок за рекламации: 15 дена. 
 Жиро-сметка: 300000000188798.   
 Депонент на  Комерцијална банка, АД  – Скопје.  
 Печат: Печатница ЕВРОПА 92 ДООЕЛ, Кочани. 

